Ma faither disna fash himsel FAS H

wi fit’s fashionable and flash Shane Strachan
for hauf his life is spint
oot at sea catchin fash.

Ma faither disna fash himsel
wi showin aff his cash

for he’d seener mak mair siller
oot at sea catchin fash.

Ma faither disna fash himsel
wi gan oot on the lash

for he’d raither be suppin tea
oot at sea catchin fash.

Ma faither disna fash himsel
wi startin a stramash

for he gets plinty peace

oot at sea catchin fash.

As for ma mither...
that’s quite anither...
story aathegither...



